49-мĕш вăтам шкулта чăваш

 чĕлхипе литература вĕрентекен

Семенова Галина Дмитриевна

Урок теми:   Кĕрхи кунсем

Урок тĕсĕ:  Хутăш урок

Эпиграф:   Урамра йĕпе-сапа,

                    Сивĕрех ир-кÿлĕм.

                    Тĕксĕм тунсăхлă сăнпа

                    Тĕлĕрет çут кÿлĕ.

                    Çыхрĕ сарă тутăрне

                    Йăрăс пÿллĕ хурăн.

                    Асилет пуль çу кунне:

                    Хурлăх сĕмĕ пур ун.

                                     Л.Смолина

Пĕлÿ тĕллевĕ: вуланине каласа пама хăнăхтарасси;
Аталантару тĕллевĕ: ачасене çут çанталăка сăнласа каласа пама вĕрентесси;
Сапăрлăх тĕллевĕ: çут çанталăка юратма, упрама вĕрентесси; 
Килти ĕç:. 1-2 абзацсенче тĕсе палăртакан сăмахсемпе предложени тумалла.
Çĕнĕ сăмахсем:  хура кĕркунне-поздняя осень

                              нумаях та пулмасть-недавно

                              капăрлан-наряжаться, выглядеть нарядным

                              йăлтах урăхла-совсем по-другому

                              кичем-тоскливо

                              тумтир витĕрех йĕпенчĕ-одежда промокла насквозь

Урока кирлĕ хатĕрсем:  урок темипе çыхăннă слайдсем, ятарлă доска, 

                                            проектор, компьютер

Усă курнă литература: 
1. Андреев И.А. Чăваш чĕлхи. Вырăс  шкулĕсенчи   1-9 классен программи.-Ш., 2004.
2. Андреев И.А., Гурьева Р.И. Чăваш чĕлхи: Вырăс шкулĕн 5-мĕш класĕ вали. – Ш., 2006.

3. Чувашско-русский словарь: Ок. 40 000 слов. /Андреев И.А., Горшков А.Е., Иванов А.И. 
    и др.; Под ред. М.И. Скворцова. – 2-е изд., стереотип. – М.: Рус.яз., 1985

Урок юхăмĕ

(I-мĕш слайд: число, кун ячĕ)

I. Класа йĕркелесси.

1. Сывлăх сунасси

- Ырă кун пултăр ачасем!

- Ырă кун пултăр учитель!

2. Фонетика саманчĕ

  Шăнкăрав сас пачĕ

  Урока чĕнсе

  Пĕтĕм класс шăпланчĕ

  Парта хушшинче

3. Дежурнăйсене калаçтарни

-Паян класра кам дежурный?

  …

-Паян класра кам çук?

  …

-Паян миçемĕш число?

  …

-Паян мĕн кун?

  …

(II-мĕш слайд: «Çулталăк вăхăчĕсем» схема)
II. Вĕреннине аса илни.
 -Иртнĕ уроксенче эпир сирĕнпе çулталăк вăхăчĕсем çинчен калаçрăмăр. Атьăр-ха, ачасем, 
   вĕреннине аса илер.

- Çулталăк миçе пая пайланать?

  …

- Вăл пайсем мĕн ятлă?

  …

- Кашни пайĕнче миçешер уйăх?

   …

- Вĕсен чăвашла ячĕсем мĕнле?

   …

- Пĕр уйăхра вăтамран миçе эрне?

   …

- Эрнере миçе кун?

  …

- Вĕсен ячĕсене каласа тухăр-ха.

   …

- Маттур ачасем!

 (III.-мĕш слайд: «Паянхи кун»)

 III. Килти ĕçе тĕрĕслени.

     «Паянхи кун» пĕчĕк калав.

- Эпир сирĕнпе çулталăк вăхăчĕсене пăхса тухрăмăр. Çакна асра тытăпăр: çулталăк пайĕсем çут çанталăкпа пĕре килмеççĕ. Хăш-пĕр çул пирĕн тăрăхра чÿк уйăхĕнчех хĕл ларать. Ун пек чух хĕл ир ларчĕ теççĕ. Кăçал вара пачах урăхла. Раштав уйăхĕнче те юр çук, çумăр çăвать. Çанталăк та хĕллехи пек мар. Урамра ăшă.

(IV-мĕш слайд: урок эпиграфĕ)

IV. Çĕнĕ тема ăнлантарни.

-Паянхи урок теми Людмила Смолина çырнă сăвă йĕркисемпе тÿр килет. Çавăнпа та ку 
 сăвва урок эпиграфĕ тесе илтĕм.

                    Урамра йепе-сапа,

                    Сивĕрех ир-кÿлĕм.

                    Тĕксĕм тунсăхлă сăнпа

                    Тĕлĕрет çут кÿлĕ.

                    Çыхрĕ сарă тутăрне

                    Йăрăс пÿллĕ хурăн.

                    Асилет пуль çу кунне:

                    Хурлăх сĕмĕ пур ун.

-Ачасем, калăр-ха, çак сăвă йĕркисем çулталăкăн хăш вăхăтне сăнласа параççĕ?

  …

(V-мĕш слайд: урок темипе тĕллевсем)

-Тĕрĕс ачасем! Паянхи урок теми те «Кĕрхи кунсем» ятлă. Пирĕн урокăн тĕллевĕсем çаксем: 

Пĕлÿ тĕллевĕ: вуланине каласа пама хăнăхтарасси;
Аталантару тĕллевĕ: ачасене çут çанталăка сăнласа каласа пама вĕрентесси;
Сапăрлăх тĕллевĕ: çут çанталăка юратма, упрама вĕрентесси;
Урок тĕсĕ: хутăш урок.
- Паян урокра эпир вулатпăр, çыратпăр, компьютер умĕнче ĕçлетпĕр.
(VI-мĕш слайд: «Ылтăн кĕркунне» тата «Хура кĕркунне»)

1. Кÿртĕм калаçу

-Ачасем,  кĕркунне вăхăчĕ çинчен калаçнă чухне çакна палăртса хăварас килет. Çынсем кĕркуннене «Ылтăн кĕркунне» (Золотая осень) тата «Хура кĕркунне» (Поздняя осень) пайлаççĕ.
(VII- мĕш слайд: «Ылтăн кĕркунне» паллисем)
- «Ылтăн кĕркуннен» паллисене каласа тухăр-ха.

-Йывăç çинчи çулçăсем саралаççĕ.

-Хăш-пĕр чух çумăр пĕрĕхет.

-Вĕçен кайăксем кăнтăр енне вĕçсе кайма хатĕрленеççĕ.

-Çынсем пахчари, хирти ĕçсене вĕçлеççĕ.

- Çынсем вăрмана кăмпана каяççĕ.

(VIII- мĕш слайд: «Хура кĕркунне»  паллисем)
- «Хура кĕркунне»  паллисене каласа тухар:

- Урамра сивĕ çил вĕрет.

- Час-часах çумăр çăвать.

- Вĕçен кайăксем кăнтăр енне вĕçсе кайнă.

- Çынсем пахчари, хирти ĕçсене вĕçленĕ.

- Урамра пылчăклă. 
(IX-мĕш слайд: «Ылтăн кĕркунне» тата «Хура кĕркунне»)
- Артёмпа Ксюшăна  сăвăсем валеçсе патăм. Вĕсем сире вĕсене вуласа парĕç. Эсир тимлĕ итлĕр те автор мĕнле кĕркуннене сăнласа панине палăртăр.

Кĕрхи ÿкерчĕк

   Кăмпа шăршиллĕ вăрманта 

 Пакша ырми-канми ĕçлет, 

Сар мăйăр, сар йĕкел унта

                                                        Çăва тухмалăх хатĕрлет.

                                                                                       Н.Мартынов

Кĕрхи çумăр

                                                          Çумăр, çумăр пĕрĕхет,

                                                          Пылчăк çеç тулта.

                                                          Сивĕ çил хуллен вĕрет

                                                          Тĕксĕм вăрманта.

                                                          Çук никам та улăхра,

                                                          Хир те пуш-пушах

                                                          Кĕнĕ пуçтарса уйран

                                                          Тыр-пула йăлтах.

                                                                           А. Галкин
(X- мĕш слайд: Кану саманчĕ)                                                                           
V. Кану саманчĕ

 - 1,2,3,4   

   Физзарядка тумалла 

    5,6,7,8                        

    Питĕ пысăк пулмалла!

(XI- мĕш слайд: словарь ĕçĕ) 

2. Текстпа ĕçлесси

-Ачасем, эпир сирĕнпе паян «Хура кĕркунне» текстпа ĕçлĕпĕр. Çак текстпа ĕçлемешкĕн сирĕн валли доска çинче сăмахсемпе сăмах майлашăвĕсем панă.

1)Словарь ĕçĕ:

а) Сăмахсене учитель вулать

б) Учительпе ачасем пĕрле вулаççĕ

в) 1-2 ача вулать

г) 1-ер предложени тумалла

5) Текста учитель вулани
-Ачасем эпĕ сире çак текста вуласа паратăп. Эсир тимлĕ итлĕр. Мĕн ăнланнине вырăсла каласа парăр. 

6) Ачасем мĕн ăнланнине вырăсла каласа парасси
7) Ачасем вулани, куçарни
- Халĕ кĕнекĕрсене ачасем, 113 стр. уçăр. «Хура кĕркунне» текста тупăр. Панă текста пĕрер абзац вулăпăр та куçарăпăр, текст планне тăвăпăр.

 1. Тĕрлĕ тĕслĕ вăрман 

 2. Çаралса юлнă вăрман

 3. Уяр çанталăк

 4. Канмалли кун

8) План тăрăх каласа парасси

9)Ыйтусемпе ĕçлесси

 -Эпир сирĕнпе текста вуларăмăр,куçартăмăр. Атьăр-ха çак текст тăрăх ыйтусем лартар

  Нумаях та пулмасть вăрман мĕнле ларатчĕ?

  Мĕнле тĕссем пурччĕ ун çинче?

  Мĕнле йывăçсем уйрăмах чиперччĕ?

  Вăрман мĕнле юлнă?

  Хырпа чăрăш мĕн тĕслĕ?

  Ку кĕркунне çанталăк мĕнле тăчĕ?

  Канмалли кун автор ăçта кайма тухнă?

  Унăн çулĕ ăçтан иртнĕ?

VI. Вĕреннине çирĕплетсе хăварасси

1. Паллă ячĕсенчен глагол тăвасси.
    - Ачасем, 1-2 абзацсенче тĕсе палăртакан сăмахсене тупăр.

    - Вĕсенчен глагол тăвăр (-ел,-ал,-лан, -лен)

                 хĕрлĕ-хĕрел «краснеть»

                 сарă-сарал «желтеть»

                 хăмăр-хăмăрлан «становиться коричневым»

                 кĕрен-кĕренлен «розоветь»

                 симĕс-симĕслен «зеленеть»

2.Предложенисене вĕçлĕр.

   Перемена хыççăн … пулать. Уроксем хыççăн … пулчĕ.  Кун хыççăн …  çитет.  Çу хыççăн … çитет.  Хĕл умĕн … çитет.  Кĕр умĕн … пулать.

3. Халĕ компьютер умĕнче паян урокра вĕреннĕ материала тест ыйтăвĕсемпе 

    çирĕплетĕпĕр.

1. Çулталăк миçе пая пайланать?

    1) 2

    2) 4

    3) 1

    4) 7

2. Кĕр пайĕнче миçе уйăх?

    1) 3

    2) 4

    3) 2

    4) 1

3. Кĕрхи уйăхсен чăвашла ячĕсем мĕнле?

    1) раштав, кăрлач, нарăс

    2) авăн, юпа, чÿк

    3) пуш, ака, çу

    4) çĕртме, утă, çурла

4. Вăрман кам пек капăрланса ларатчĕ?

    1) хĕр пек

    2) каччă пек

    3) асанне пек

    4) ача пек

5. Мĕнле йывăçсем уйрăмах чиперччĕ?

    1) хырпа юман

    2) вĕренепе пилеш

    3) хурăнпа çăка

    4) юманпа çăка

6. Кĕрхи вăрманта хырпа чăрăш мĕн тĕслĕ?

   1) хура

   2) хăмăр

   3) кăвак

   4) симĕс

7. Кичем сăмаха вырăсла  куçар.
   1) тоскливо

   2) весело

   3) шумно

   4) беззаботно

VII. Ачасен ĕçне хаклани (Тест результачĕсем тăрăх)

VIII. Киле ĕç пани. 1-2 абзацсенче тĕсе палăртакан сăмахсемпе предложени çырăр.
IX. Пĕтĕмлетÿ.
    Кĕрхи кунсем.
    Ылтăн кĕркунне тата Хура кĕркунне паллисем
    Çулталăк пайĕсем çут çанталăкпа пĕре килмеççĕ.

X. Сыв пулашу.
         Кĕрхи ÿкерчĕк

Кăмпа шăршиллĕ вăрманта 

Пакша ырми-канми ĕçлет, 

Сар мăйăр, сар йĕкел унта

Çăва тухмалăх хатĕрлет.

                       Н.Мартынов

                                                               Кĕрхи çумăр

                                                          Çумăр, çумăр пĕрĕхет,

                                                          Пылчăк çеç тулта.

                                                          Сивĕ çил хуллен вĕрет

                                                          Тĕксĕм вăрманта.

                                                          Çук никам та улăхра,

                                                          Хир те пуш-пушах

                                                          Кĕнĕ пуçтарса уйран

                                                          Тыр-пула йăлтах.

                                                                           А. Галкин
